Чытацкая пісьменнасць

Я.Колас “Дарэктар”. Паэтычнае адлюстраванне штодзённага жыцця сялянскіх дзяцей. Беларуская літаратура, 5 клас
Заданне 1. Паслухайце прыпавесць пра двух ваўкоў. “Воўк белы і воўк чорны”. Адкажыце на пытанні.
Калісьці даўно стары індзеец, седзячы ля вогнішча, адкрыў свайму ўнуку адну жыццёвую ісціну:

- Разумееш, малы, у кожным чалавеку ідзе барацьба. Гэтая барацьба вельмі-вельмі падобная да барацьбы двух ваўкоў. Адзін воўк ўяўляе зло: зайздрасць, рэўнасць, шкадаванне, эгаізм, прагнасць, хлусню і іншыя дрэнныя якасці чалавека ... Другі ж воўк уяўляе дабро: свет, любоў, надзею, клопат, дабрыню, вернасць, праўду ... І іншыя добрыя якасці чалавека
Маленькі індзеец, крануты да глыбіні душы словамі дзеда, надоўга задумаўся, а потым спытаў:

- Дзед, а які воўк у канцы перамагае? Злосны воўк ці добры?

Стары індзеец, ледзь прыкметна усміхнуўшыся, адказаў:

- Запомні: заўсёды перамагае той воўк, якога ты корміш.
1. Якога ваўка трэба карміць і чаму?
2. Як суадносіцца прыпавесць з тэмай тэксту?
Заданне 2. Вы пазнаёміліся з творам “Дарэктар”. Перайдзіце па спасылцы, прагледзьце відэа  і напішыце рад асацыяцый да слова “восень”.
ВІДЭА (Спасылка) https://www.youtube.com/watch?v=N-R-pIijCb8
Заданне 3. Што я ведаю пра жыццё і творчасць Я. Коласа? (+ і -)
	№ пыт.
	Звесткі
	Адзнака +/-

	1.
	Ці можаце вы назваць сапраўднае імя Я. Коласа
	

	2.
	Ці ведаеце вы дату нараджэння паэта?
	

	3.
	Ці можаце вы сказаць, як называлі будучага паэта ў дзяцінстве?
	

	4.
	Ці ведаеце вы, дзе нарадзіўся Я. Колас?
	

	5.
	Ці можаце вы назваць твор, які называюць «энцыклапедыяй народнага жыцця»?
	

	6.
	Ці можаце вы назваць месца, дзе размешчана скульптурная кампазіцыя “Я. Колас і яго літаратурныя героі”?
	


1. Ці можаце вы назваць сапраўднае імя Я. Коласа? (Канстанцін Міхайлавіч Міцкевіч).
2. Ці ведаеце вы дату нараджэння паэта? (3 лістапада 1882 год).
3. Ці можаце вы сказаць, як называлі будучага паэта ў дзяцінстве? (Кастусь, Косцік, Костусь).
4. Ці ведаеце вы, дзе нарадзіўся Я. Колас? (Засценак Акінчыцы, што каля Стоўбцаў).
5. Ці можаце вы назваць твор, які называюць «энцыклапедыяй народнага жыцця»? (Паэма “Новая зямля”).
6. Ці можаце вы назваць месца, дзе размешчана скульптурная кампазіцыя “Я. Колас і яго літаратурныя героі”? (Плошча імя Якуба Коласа ў Мінску).
1. Ці на ўсе пытанні вы далі адказы? Калі не, то ў час прэзентацыі праектаў уважліва слухаем і запаўняем табліцу.
Заданне 4. Праца з матэрыялам. Адкажыце на пытанні да твораў. Якія віды партрэтаў існуюць? Пазнаёмцеся з інфармацыяй і запішыце адказы. 

1.Праца з рэпрадукцыяй карціны Уладзіміра Стальмашонка і скульптурнай кампазіцыяй “Помнік Якубу Коласу ў Мінску”. 
Партрэт народнага пісьменніка Якуба Каласа – адна з лепшых і самых вядомых работ мастака Стальмашонка. Ён арыгінальны па кампазіцыі, колеры і мастацкіх асаблівасцях.

а) Звярніце ўвагу на партрэт. Якія колеры пераважаюць? (Цёплыя жоўта-залацістыя колеры, якія саграваюць і робяць больш лірычным падкрэслена суровы твар пісьменніка.)

б) Што можна сказаць пра Коласа як чалавека, гледзячы на партрэт? (Чалавек вялікага інтэлекту, мудры, валявы і мэтанакіраваны, разам з тым ён просты і зразумелы).

2. Скульптурная кампазіцыя на плошчы ў Мінску.

а) Як называецца такі партрэт? (Скульптурны партрэт).

Помнік размешчаны на адной з самых прыгожых сталічных плошчаў, якая носіць імя пісьменніка. Адкрыты ў 1972 годзе з нагоды 90-годдзя з дня нараджэння пісьменніка. Мы звернем на цэнтральную частку скульптурнай кампазіцыі. У цэнтры велічная фігура Якуба Коласа на каменнай глыбе.
б) якое ўражанне складваецца ў вас, калі вы гледзіцё на выяву пісьменніка? (Здаецца, што пісьменнік некуды ішоў, стаміўся, прысеў адпачыць і задумаўся). Скульптар паказаў нам пісменніка такім, якім ён быў у сталыя гады. У вобразе пісьменніка ўвасоблена мудрасць беларускага народа.

3. Звернем увагу на радкі з твора “Дарэктар”.

…А сам дарэктар, з вузел ростам,

Ў сваім уборы бедным, простым,

У зрэбных портках і кашулі,

Стаяў, як бы яго прыгнулі,

Такім мізэрным і маўклівым,

У халаце суконным сівым.

Перад намі апісанне. 
а) Каго так паказвае пісьменнік? 
б) Як называецца такое апісанне? (Яська Базылёў. Партрэт).
Заданне 5. Пазнаёмцеся з інфармацыяй, дапоўніце табліцу задання 3.
Якуб Колас – гэта літаратурнае імя Канстанціна Міхайлавіча Міцкевіча. Так ён падпісваў свае мастацкія творы. А калі ён быў хлопчыкам, яго звалі Косцікам, [image: image3.png]TkaLKisi npblHanexHacui




Костусем, Кастусём. Костусь нарадзіўся 3 лістапада 1882 года ў засценку Акінчыцы, што каля Стоўбцаў. У хаце стаялі печ, стол, ложак, куфар. Дзеці спалі на печы, а немаўля – у люльцы-калысцы, якая падвешвалася да столі і знаходзілася побач з ложкам бацькоў. 
Костусь вельмі любіў сваю маці – Ганну Юр'еўну. Увесь час маці была ў працы. Яна завіхалася па хаце, падтрымлівала парадак, гатавала есці, вяла гаспадарку, улетку працавала ў полі, на агародзе. Ганна Юр'еўна ўмела прасці, ткаць, вышываць, вязаць. Яна любіла спяваць і ведала шмат народных песень. 3 ахвотаю маці распавядала дзецям казкі, спявала ім, вучыла іх любіць працу, паважаць людзей.
Разам з Міхалам жыў яго брат Антось, з якім дзеці лавілі рыбу, хадзілі на паляванне, ездзілі па сена. Меў ён да дзяцей ласку і падыход, можа, таму, што сваіх дзяцей не меў. Любіў пасмяяцца, умеў пажартаваць і пакпіць. Вольнаю хвілінаю ў зімовыя вечары дзядзька Антось дурэў і забаўляўся з пляменнікамі.

Вясною леснікоў часта пераводзілі на новыя месцы службы. 3 Акінчыцаў бацькі пераехалі ў Мікалаеўшчыну, потым у Ласток, а пазней, калі Костусю ішоў восьмы год, сталі жыць у Альбуці. Леснікова хата знаходзілася каля лесу. Ён чараваў сваёй прыгажосцю. Лес быў сябрам дзяцей. Улетку часта лазілі па дрэвах і хаваліся там сярод густых галін, збіралі суніцы, чарніцы, шукалі маліны. Калі набліжалася восень, дзеці ішлі ў грыбы. Лес шчодра дзяліўся сваім багаццем.

Кастусь вырас, закончыў Нясвіжскую настаўніцкую семінарыю, працаваў настаўнікам. Пасля ён стаў славутым пісьменнікам і напісаў шмат розных твораў, сярод якіх і славутая паэма «Новая зямля», якая па праву лічыцца энцыклапедыяй народнагага жыцця.

Заданне 6. У творы выкарыстоўваюцца прыстасаванні ў хатняй гаспадарцы. Уважліва разгледзьце прыстасаванні. Ці можаце вы іх назваць? Для чаго яны выкарыстоўваліся. Падрыхтуйце невялікае паведамленне, карыстаючыся сеткай Інтэрнэт. 
 (Кросны. На іх ткалі. Чаўнок)
Заданне 7. Разгледзьце малюнак. У творы выкарыстоўваюцца гэтыя прадметы. Знайдзіце ў сетцы Інтэрнэт звесткі пра выкарыстанне іх у вясковай хаце. Зрабіце паведамленне.
Заданне 8. У тэксце сумтракаецца слова “дарэктар”.Як вы разумееце значэнне слова? Устанавіце паходжанне слова і ўжыванне. Разгледзьце правапіс.
Адказ: 
Дарэктар — хатні настаўнік у вёсцы. Гістарызм- 
 
Дырэктар — кіраўнік прадпрыемства, установы.
Даведка: Гістарызм – слова, якое выйшла з актыўнага ўжытку ў сувязі са знікненнем той рэаліі
Заданне 9. Прыём “АЛІТАРАЦЫІ” да слова “ДАРЭКТАР”. Стварыце воблака слоў, тэматычна суадносныя са зместам твора, выкарыстоўваючы літары слова. 
Заданне 10. Падрыхтуйце інсцэніроўку “Бацька і дарэктар Яська Базылёў”. Адкажыце на пытанні пасля прагляду.
— Ну,— кажа раз Міхал,— як будзе?

Ўжо вучаць дзеці ў школцы людзі;

Пара б і нашым за навуку...

Аддаць у школку іх — не ў руку:

Давай харчы, наймі кватэру...—

I бацька тут, як на паперу,

Стаў вылічаць расходы, страту

I кончыў тым: лепш к сабе ў хату —

Не трэба й кланяцца Яхіму —

Наняць дарэктара на зіму,

Ну хоць бы Яську Базылёва.

— Дамо рублёў тры і — гатова!

А хлопец спрытны да навукі.

— Ну, Яська — майстар на ўсе рукі:

Як да сярпа, так і да кнігі.

Але ці будуць хлопцы слухаць?

Каб не прыйшлося часам нюхаць

Яму ад вучняў сваіх хвігі? —

Антось заўважыў.— Як-то хвігі?

Няхай асмеляцца, псялыгі!—

Ўскіпеў Міхал: — А гэта што?

Як адсвянцаю разоў сто,

Як адлуплю — тры дні не сядзе! —

Тут вочы ўніз спускае Ўладзя

Ды слова ўставіць смеласць мае:

— Я больш забыўся, як ён знае...

— О, ты разумны! ты ўсё ўмееш.

А пяць ды два не зразумееш:

Дурны ў задачах, як дубіна! —

Спыняе бацька грозна сына.—

Але вучыцца мне без дуру,

А не — як з гада спушчу скуру!

Ўсё разумець павінны самі! —

I бацька ўсіх абвёў вачамі,

Кіўнуў выразна на аборку.

На тым і кончылі гаворку.
1. Якая думка трывожыла Міхала з надыходам восені? (Дзеці ўжо пайшлі ў школу, трэба нешта вырашаць з вучобай сваіх дзетак)

2. Чаму бацька не мог паслаць дзяцей ў школу?

3. Хто такі Яська Базылёў?

4. Як ён апынуўся ў Міхала? (Яська Базылёў – вясковы хлопец. Ён чатыры гады вучыўся ў школе. Бацька наняў хлопца, каб той вучыў дзяцей дома, бо аддаць у школу не было магчымасці. Гэта каштавала вялікіх грошай, а ў сям’і не было лішняй капейкі).

Заданне. 11. Карыстаючыся зместам твора, ахарактарызуйце дарэктара Яську Базылёва па плане.                                           
	1. Першае знаёмства з хлопчыкам
	

	2. Знешнасць
	

	3. Вопратка
	

	4. Адносіны да навукі
	

	5. Адносіны да сваіх абавязкаў
	

	6. Адносіны да навакольнага свету
	

	7. Узровень адукацыі
	

	8. Мова
	

	9. Характар
	Сарамлівасць, палахлівасць у нязвыклых абставінах, памяркоўнасць, даверлівасць, шчырасць.

	10. Адносіны з вучнямі
	


1. Як дзеці сустрэлі Яся? 
2. Што іх зблізіла?

3. Адзначце радкі, у якіх падаецца апісанне Яські Базылёва. (с. 6).

4. Якія вывады пра жыццё і характар хлопчыка можна зрабіць на падставе гэтага апісання?

5.Якое ўражанне аказалі на хлопчыка незнаёмыя мясціны і чужая хата? 

6. Назавіце рысы характару, уласцівыя Яську Базылёву (сарамлівы, палахлівы ў нязвыклых абставінах, памяркоўны, даверлівы, шчыры, адказны, настойлівы)

7. Як вы думаеце, для чаго Яська ўзяў з сабой боты? (гаспадарлівы, беражлівы)

8. Чаму можа навучыць гэты дарэктар сваіх вучняў?
Заданне 12. “Анкета 5 з 25”. Пададзена 25 рыс, уласцівых Яську Базылёву. Вам неабходна выбраць 5 аптымальных для характарыстыкі вобраза хлопчыка. Абмяркуйце з суседам па парце і запішыце патрэбныя словы ў сшытак. 
Анкета “5 з 25”

Сарамлівы, палахлівы ў нязвыклых абставінах, памяркоўны, даверлівы, шчыры, адказны, настойлівы, добразычлівы, разумны, смешны, цярплівы, руплівы, маркотны, тужлівы, добры, разважлівы, няўпэўнены, вясёлы, спагадлівы, гаспадарлівы, беражлівы, сур’ёзны, дружалюбны, адукаваны, юны



Заданне 13. Правядзіце краязнаўчы калейдаскоп (пры неабходнасці выкарыстайце інтэрнэт): пры дапамозе гексаў з словамі “апраніце чалавечка”, наклейце яго на ліст паперы. 
Пададзены словы без іх значэння: 
Лапці – … абутак з лыка, лазы.
Боты - …
Камізэлька – … кароткая мужчынская і жаночая адзежа без рукавоў і каўняра. Аблавуха - … зімовая шапка-вушанка.
Порткі – … тое, што і штаны. 
Кашуля – … адзенне з лёгкай тканіны на верхнюю частку цела (мужчынская) або як ніжняя бялізна. 
Халат – … верхняе хатняе або рабочае адзенне, якое захінаецца або зашпіляецца Вушанка – … цёплая шапка з вушамі. 
Магерка – … круглая высокая або вялікая лёгкая лямцавая мужчынска шапкая. якую раней насілі сяляне; род капелюша. 
Брыль – …1. Казырок шапкі; 2. Капялюш з палямі. 
Посцілка –… лёгкая саматканая коўдра ці прасціна, якую расцілаюць на пасцель, якою накрываюць ці засцілаюць ложак.

Заданне 14. У творы паказана, як вядзецца навучанне сялянскіх дзяцей. Падрыхтуйце ПРАЕКТЫ. 
1.Раскажыце пра навучанне дзяцей у дарэвалюцыйны час (да 1917 года). 
2. Аплата за працу Яську Базылёву – тры рублі. Правядзіце  міні-даследаванне: Што можна было набыць на 3 рублі ў той час. Правядзіце  перавод на сучасную суму грошаў і ўстанавіце, што можна сёння набыць на гэту суму (некалькі прыкладаў).
Заданне 15. У творы аўта шмат выкарыстоўвае апісанняў. Карыстаючыся слоўнікам літаратуразнаўчых тэрмінаў (прв неабходнасці), знайдзіце СМВ у прапанаваных радках і запісаць іх у левы слупок табліцы.
	Сродкі мастацкай выразнасці
	Прыклады з тэксту

	Эпітэты
	Мора лесу, лісцевая галоўка, восень-свякроўка, край далёкі

	Метафары
	Прывозяць восень павучкі; красёнцы, чаўначкі мільгатнулі і лісце ў багру апранулі; глядзіць твар восені, шурхнуць травы, шыбуюць гусі

	Параўнанні
	Не - то не шолах каласочкаў, не смех блакітных васілёчкаў, не – то не музыка вясны, а ціхі жаль і нараканне, з жыццём і з сонцам развітанне

	Звароткі
	Бывай жа, лецейка, бывай!

Бывайце, родныя валокі!


Заданне 16. Уявіце, што вы экскурсавод. Вам неабходна распрацаваць маршрут экскурсіі па мясцінах Я. Коласа з наведваннем “Звярынца”, які ўзгадваецца ў творы “Дарэктар”. Змясціць маршрут можна на карту Беларусі. Падрабязна расказаць, што можна пабачыць у час экскурсіі. Можна прапанаваць што-небудзь збудаваць.  Выкарыстаць у час экскурсіі сучасныя тэхналогіі.  (Напрыклад, змясціць на вывесках QR-коды, пры ўвядзенні якіх можна перайсці на творы Я. Коласа, пачытаць іх або паглядзець на маляўнічыя відэа пра тое, як выглядала раней гэтая мясцовасць).
